 МОНГОЛ УЛСЫН ИХ ХУРЛЫН 2014 ОНЫ НАМРЫН ЧУУЛГАНЫ 2015 ОНЫ 
01 ДҮГЭЭР САРЫН 22-НЫ ӨДӨР ТӨСВИЙН БАЙНГЫН 

ХОРООНЫ ХУРАЛДААНЫ ТОВЬЁГ
	№
	Баримтын агуулга
	Хуудас

	1.
	Хуралдааны товч тэмдэглэл:  
	2-5

	2.
	Хуралдааны дэлгэрэнгүй тэмдэглэл:

  Нэг. Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд нэмэлт, өөрчлөлт оруулах тухай хуулийн төслүүд /хоёр дахь  хэлэлцүүлэг үргэлжилнэ/
 Хоёр. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2014.12.30-ны өдөр өргөн мэдүүлсэн, анхны хэлэлцүүлэг/
	6-9

9-10





Монгол Улсын Их Хурлын 2014 оны намрын ээлжит чуулганы Төсвийн байнгын хорооны 2015 оны 01 дүгээр сарын 22-ны өдөр /Пүрэв гараг/-ийн хуралдааны гар тэмдэглэл

Төсвийн байнгын хорооны дарга, Улсын Их Хурлын гишүүн Б.Болор ирц, хэлэлцэх асуудлын дарааллыг танилцуулж, хуралдааныг даргалав.

Ирвэл зохих 19 гишүүнээс 11 гишүүн ирж, 57.8 хувийн ирцтэйгээр хуралдаан 17 цаг 02 минутад Төрийн ордны “А” танхимд эхлэв. 
 
Чөлөөтэй: Ч.Хүрэлбаатар, Я.Санжмятав, М.Зоригт.


Тасалсан: Ц.Даваасүрэн, Д.Оюунхорол, Ч.Улаан.

Нэг. Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд нэмэлт, өөрчлөлт оруулах тухай хуулийн төслүүд /хоёр дахь  хэлэлцүүлэг үргэлжилнэ/

Хэлэлцэж асуудалтай холбогдуулан Сангийн сайд Ж.Эрдэнэбат, дэд сайд С.Пүрэв, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлого, өрийн удирдлагын газрын дарга Б.Нямаа, Хууль, худалдан авах ажиллагааны бодлогын газрын дарга Э.Хангай, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Г.Батхүрэл, Нэгдсэн төсвийн төлөвлөлтийн бодлогын хэлтсийн дарга Б.Доржсэмбэд нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан, референт Ц.Батбаатар нар байлцав.

Зарчмын зөрүүтэй саналтай холбогдуулан Улсын Их Хурлын гишүүн С.Оюуны асуултад ажлын  хэсгийн ахлагч, Улсын Их Хурлын гишүүн Д.Ганхуяг хариулж, тайлбар хийв.

Болор: -1.Зэвсэгт хүчний хөгжлийн сангийн орлого, зарлага дээр тус бүр 5,000.0 тэрбум төгрөг нэмж тусгах гэсэн саналыг дэмжье.

Зөвшөөрсөн:                 9
 
Татгалзсан:                   2


Бүгд:                            11

81.8 хувийн саналаар дэмжигдлээ.

2.Эрүүл мэндийн барилга 100 ор, тоног төхөөрөмж, /Улаанбаатар, Баянгол дүүрэг/, хэрэгжих хугацаа 2010-2015 он, төсөвт өртөг 7,700.0 сая төгрөг, 2015 онд санхүүжигдэх дүн 562.0 сая төгрөг гэсэн төслийн арга хэмжээний тоног төхөөрөмж гэсний оронд газар чөлөөлөлт, гүйцэтгэлүүд гэж тусгах гэсэн саналыг дэмжье.

Зөвшөөрсөн:                10
 
Татгалзсан:                    1


Бүгд:                             11

90.9 хувийн саналаар дэмжигдлээ.

3.Төслийн IX.2.1.3-т Үндэсний номын сангийн барилга 2.450.0 сая төгрөг гэснээс 1,000.0 сая төгрөгийг хасаж, Баянхонгор аймгийн Шинэжинст, Баянцагаан, Баян-Өндөр сумыг төвийн эрчим хүчтэй холбосон гүйцэтгэлд тусгах, 450.0 сая төгрөгийг Замын цагдаад гэмт хэрэг илрүүлдэг хэрэгсэл /drager/ худалдаж авах төсөвт тусгах гэсэн саналыг дэмжье.

Зөвшөөрсөн:                10
 
Татгалзсан:                    3


Бүгд:                             13

76.9 хувийн саналаар дэмжигдлээ.

 4.Төсөлд доор дурдсан агуулгатай зүйл нэмсүгэй:

6 дугаар зүйл. Монгол Улсын 2015 оны төсвийн тухай хуулийн 16 дугаар зүйлээр баталсан III хавсралтад энэ хуулийн III хавсралтаар нэмэлт оруулсугай гэсэн саналыг дэмжье.

Зөвшөөрсөн:                11
 
Татгалзсан:                    2


Бүгд:                             13

84.6 хувийн саналаар дэмжигдлээ.

 5.”Монгол Улсын 2015 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын хоёр дахь заалт нь Засгийн газрын гадаад үнэт цаасны эх үүсвэрээр болон улсын төсвөөс эргэн төлөх нөхцөлтэйгөөр Монгол Улсын Хөгжлийн банкнаас 2015 онд санхүүжүүлэх төсөл, арга хэмжээний жагсаалтыг энэ тогтоолын II хавсралтаар баталсугай гэснийг хасах гэсэн саналыг дэмжье.

Зөвшөөрсөн:                  8
 
Татгалзсан:                    5


Бүгд:                             13

61.5 хувийн саналаар дэмжигдлээ.

6.Улсын Их Хурлын гишүүн Ж.Энхбаярын гаргасан “2015 онд жагсаалтад орсон бүх шинээр эхлүүлэх ажлуудыг царцаах” гэсэн горимын саналыг дэмжье.

Зөвшөөрсөн:                  2
 
Татгалзсан:                   11


Бүгд:                             13

16.7 хувийн саналаар горимын санал дэмжигдсэнгүй.

Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Д.Ганхуяг танилцуулахаар тогтов.

Уг асуудлын 17 цаг 38 минутад хэлэлцэж дуусав.

Хоёр. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2014.12.30-ны өдөр өргөн мэдүүлсэн, анхны хэлэлцүүлэг/
Хэлэлцэж асуудалтай холбогдуулан Сангийн сайд Ж.Эрдэнэбат, дэд сайд С.Пүрэв, мөн яамны Төсвийн бодлого, төлөвлөлтийн газрын дарга Ж.Ганбат, Санхүүгийн бодлого, өрийн удирдлагын газрын дарга Б.Нямаа, Хууль, худалдан авах ажиллагааны бодлогын газрын дарга Э.Хангай, Төсвийн зарлагын хэлтсийн дарга О.Хуягцогт, Макро эдийн засгийн хэлтсийн дарга Г.Батхүрэл нарын бүрэлдэхүүнтэй ажлын хэсэг оролцов.

Хуралдаанд Улсын Их Хурлын Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Ё.Энхсайхан, референт Ц.Батбаатар нар байлцав. 

Хуулийн төсөлтэй холбогдуулан Улсын Их Хурлын гишүүдээс асуулт гараагүй болно. 

Б.Болор: -Нэгдсэн төсвийн тэнцвэржүүлсэн орлогын хэмжээ 2015 он “6,254.3” гэснийг “6,632.6” гэж, Дотоодын нийт бүтээгдэхүүнд эзлэх хувь “26.1” гэснийг “27.6” гэж 2016 он “6,504.5” гэснийг “6,876.3” гэж, Дотоодын нийт бүтээгдэхүүнд эзлэх хувь “23.7” гэснийг “25.0” гэж, 2017 он “6,894.8” гэснийг “7,266.5” гэж, Дотоодын нийт бүтээгдэхүүнд эзлэх хувь “21.9” гэснийг “23.0” гэж тус тус, 

Нэгдсэн төсвийн нийт зарлагын дээд хэмжээ 2015 он “7,413.2” гэснийг “7,837.4” гэж, Дотоодын нийт бүтээгдэхүүнд эзлэх хувь “30.9” гэснийг “32.7” гэж, 2016 он “7,601.2” гэснийг “7,972.9” гэж, Дотоодын нийт бүтээгдэхүүнд эзлэх хувь “27.6” гэснийг “29.0” гэж, 2017 он “7,849.0” гэснийг “8,212.6” гэж, Дотоодын нийт бүтээгдэхүүнд эзлэх хувь “24.9” гэснийг “26.0” гэж тус тус,

Нэгдсэн төсвийн нийт зарлагын өсөлтийн хэмжээ 2015 он “60.5” гэснийг “484.7” гэж, Дотоодын нийт бүтээгдэхүүнд эзлэх хувь “0.3” гэснийг “2.0” гэж, 2016 он “188.0” гэснийг “135.6” гэж, Дотоодын нийт бүтээгдэхүүнд эзлэх хувь “0.7” гэснийг “0.5” гэж, 2017 он “247.8” гэснийг “239.6” гэж тус тус,

Нэгдсэн төсвийн хөрөнгийн зардлын хэмжээ 2015 он “1,898.2” гэснийг “2,015.0” гэж, Дотоодын нийт бүтээгдэхүүнд эзлэх хувь “7.9” гэснийг “8.4” гэж тус тус гэсэн саналуудыг дэмжье.

Зөвшөөрсөн:                  8
 
Татгалзсан:                    4


Бүгд:                             12

66.7 хувийн саналаар дэмжигдлээ.

Байнгын хорооноос гарах санал, дүгнэлтийг чуулганы нэгдсэн хуралдаанд Улсын Их Хурлын гишүүн Д.Ганхуяг танилцуулахаар тогтов.
 
Хуралдаан 17 цаг 42 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА                                            Б.БОЛОР

Тэмдэглэл хөтөлсөн:

ПРОТОКОЛЫН АЛБАНЫ

ШИНЖЭЭЧ                                                        М.НОМИНДУЛАМ
МОНГОЛ УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ
ТӨСВИЙН БАЙНГЫН ХОРООНЫ 2015 ОНЫ 01 ДҮГЭЭР САРЫН 22-НЫ

ӨДӨР /ПҮРЭВ ГАРАГ/-ИЙН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ

Б.Болор: -Төсвийн байнгын хорооны гишүүдэд оройн мэнд хүргэе. Тэгэхээр Аюулгүй байдал, гадаад бодлогын байнгын хорооны дэмжсэн зарчмын зөрүүтэй санал. Энэ санал нь уг нь санал гаргасан Улсын Их Хурлын гишүүн Д.Бат-Эрдэнэ гэсэн байна. Энэ түрүүний өглөөний зарчмын дагуу Ардчилсан намын бүлгээс бүх саналаа ажлын хэсэг дэмжээгүй саналуудыг татаж байгаа гэдэг зарчмаараа татагдаад явчихсан байсан байна. Ажлын хэсгээс дэмжиж орж ирээгүй санал шүү дээ. Тийм учраас энэ саналыг Улсын Их Хурлын чуулган дээр Улсын Их Хурлын дарга чиглэл болгосны дагуу энэ саналыг оруулъя. 


Нэг. Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай хуулийн төслүүд /хоёр дахь хэлэлцүүлэг/


Хоёр дахь хэлэлцүүлэг дээр саяын нэмэлт ганц нэг зүйл оруулах шаардлага гарлаа. Тэгэхээр шууд зарчмын зөрүүтэй саналаа хураагаад явъя. Аюулгүй байдал, гадаад бодлогын байнгын хорооны дэмжсэн зарчмын зөрүүтэй санал.


1.Зэвсэгт хүчний хөгжлийн сангийн орлого, зарлага дээр тус бүр 5,000.0 тэрбум төгрөг нэмж тусгах. Үүнийг ажлын хэсгээс оруулсан болгоё. Санал гаргасан ажлын хэсэг.


Санал хураалт.


2.Эрүүл мэндийн барилга 100 ор, тоног төхөөрөмж, /Улаанбаатар, Баянгол дүүрэг/ хэрэгжих хугацаа 2010-2015 он, төсөвт өртөг 7.700.0 сая төгрөг, 2015 онд санхүүжигдэх дүн 562.0 сая төгрөг гэсэн төслийн арга хэмжээний тоног төхөөрөмж гэсний оронд газар чөлөөлөлт, гүйцэтгэлүүд гэж тусгах. Нэр өөрчлөгдөж байгаа юм байна. Санал хураалт. Тоонд өөрчлөлт орохгүй юм байна.


Санал хураалтад 11 гишүүн оролцож, 10 гишүүн дэмжлээ.


Энхболд дарга. 


З.Энхболд: -Байнгын хороо түрүүн санал хураахдаа ингэсэн байна. Хөгжлийн банкаар хийгдэх ажлыг төсөвтэй нийлүүлнэ гэж бодож яваад яг саналаа хураахдаа төсвийг дагасан тогтоолын хавсралт болгочихсон байна. Тамгын газрынхан бас тэр буруу юм руу явахыг нь хэлээд өгчихсөн байна. Яагаад гэвэл хөндөгдөөгүй зүйл анги гэдгээр III хавсралт байхгүй гээд тэгсэн байна. Тэгэхээр төсөв өөрөө өөртэйгөө балансалж байх ёстой болохоос төсөв дагасан тогтоолтой балансалж болохгүй. Тийм учраас хөндөгдөөгүй зүйл, анги гэдгээсээ илүү нөгөө төсвийн орлого, зарлага бүх баланс зөвхөн төсвийн өөрийнх нь хавсралтад баланслахаас биш, өөр тогтоолтой балансалж болохгүй шүү дээ. Тэгэхээр 700 хэдийнхээ хавсралтыг III хавсралт болгоод тоон дотроо нэмж, хасаж бичээд одоо нэмж, хасаж бичсэн үү? Нэмж, хасаж бичсэн мөртлөө хавсралтаа та нар буруу газар хийчихсэн юм байна шүү дээ. Одоо төсвийн тодотголыг дагаж гарч байгаа тогтоолын хавсралтаасаа салгаж авч III хавсралт гэж дугаарлаад холбогдох өөрчлөлтийг нь төсвийнхөө хуульд нэмж өгөх нь байна шүү дээ. Төсөв чинь хуучин хоёр хавсралттай байсан бол одоо гурван хавсралттай болоод хаана нэгэн газар санал хураах ёстой байхгүй юу түүгээр. Энд санал хураана. Одоо надад шар ном аваад ир дээ. Би хаана хийхийг нь хэлээд өгье, шар ном аваад ир. 


Б.Болор: -Нэг санал хураалт явуулж байя, томьёолол бичиж байх хооронд.

3.Төслийн IX.2.1.3-т Үндэсний номын сангийн барилга 2.450.0 сая төгрөг гэснээс 1,000.0 сая төгрөгийг хасаж, Баянхонгор аймгийн Шинэжинст, Баянцагаан, Баян-Өндөр сумыг төвийн эрчим хүчтэй холбосон гүйцэтгэлд тусгах, 450.0 сая төгрөгийг Замын цагдаад гэмт хэрэг илрүүлдэг хэрэгсэл /drager/ худалдаж авах төсөвт тусгах. Санал гаргасан Улсын Их Хурлын гишүүн Баянсэлэнгэ. Энэ бас дүнд өөрчлөлт орохгүй юм байна. Санал хураалт. 

Санал хураалтад 13 гишүүн оролцож, 10 гишүүн дэмжиж, 76.9  хувийн саналаар энэ ийм юм байна лээ Оюун гишүүнээ. Ерөөсөө эхлээгүй байгаа юм байна лээ. Тэгээд тодорхой хөрөнгө үлдэж байгаа учраас энэ жил эхлүүлээд явж байя. Тэртээ тэргүй 2.4 тэрбум төгрөгийг энэ жил ямар ч тохиолдолд зарцуулахгүй юм гэж ийм тайлбар өгч байгаа юм. Хуулийн төсөлтэй холбоотой манай хуулийнхан, Их Хурлын дарга бид хэд зөвлөлдөөд ийм зүйл нэмэхгүй бол болохгүй байна. Тэгэхгүй бол зөрчилдөөн үүсээд байгаа юм байна. 


4.Төсөлд доор дурдсан агуулгатай зүйл нэмсүгэй:


6 дугаар зүйл. Монгол Улсын 2015 оны төсвийн тухай хуулийн 16 дугаар зүйлээр баталсан III хавсралтад энэ хуулийн III хавсралтаар нэмэлт оруулсугай. Зөв тийм ээ? 6-г нь 7 болгохыг яах юм бэ? Болсон юм уу. Санал гаргасан ажлын хэсэг. Санал хураалт. Саяын санал хураалт явагдсантай холбогдуулаад санал хураалтад 13 гишүүн оролцож, 11 гишүүн дэмжиж, 84.6 хувийн саналаар санал дэмжигдлээ. Энэ санал дэмжигдсэнтэй уялдуулаад Улсын Их Хурлын тогтоолын төслийн хавсралт, тогтоолын төсөл өнөөдөр бид нар хэлэлцсэн. Эндээс энэ хавсралтыг  хасах нь байна тийм үү? Хуульд орж байгаа учраас хасна шүү дээ. 

5.”Монгол Улсын 2015 оны төсвийн тухай хуульд нэмэлт, өөрчлөлт оруулах тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын хоёр дахь заалт нь Засгийн газрын гадаад үнэт цаасны эх үүсвэрээр болон улсын төсвөөс эргэн төлөх нөхцөлтэйгөөр Монгол Улсын Хөгжлийн банкнаас 2015 онд санхүүжүүлэх төсөл, арга хэмжээний жагсаалтыг энэ тогтоолын II хавсралтаар баталсугай гэснийг хасъя. Санал хураах уу? Оюун гишүүн.

С.Оюун: -Уучлаарай, өглөө асууж чадаагүй нөгөө нэг энэ жагсаалт чинь гэнэт орж ирээд багцаар нь баталсан учраас тэгээд Чингис бондоор зам барьж байна энэ маш буруу, ашиг өгөх юманд зарцуулах ёстой гэж баахан шүүмжлүүлсэн шүү дээ, түрүүчийн Засгийн газар. Одоо 2015 онд шинээр нэлээн олон объект эхлээд л тэр дотроо жишээ нь, аль нэг агентлагийн техник, тоног төхөөрөмжийг хүртэл Чингис бондоор авна гээд орчихсон байх юм. Тэгээд дээрээс нь ажлын  хэсэг биш байх л даа. Аймаг, дүүргийн доторх гудамж, зам талбайн тохижилт, шинэчлэл гээд 2015 онд шинээр эхлэх Чингис бондоор гэхдээ төсөвт байх ёстой, буцаж төсвөөс төлөгдөх юмнуудыг царцааж болоогүй юм уу ажлын хэсэг. Лениний музейг Занабазарыг музей болгоно гэнэ, тэгээд янз бүрийн агентлагийн тоног төхөөрөмжийг 20.0 тэрбум Чингис бондоор авдаг нь яаж байгаа юм бол? Үүнийг ажлын хэсэг хасаж болоогүй юм уу? 2015 онд шинээр эхлэх 75.0 тэрбум төгрөг байна л даа. Үүнийгээ уг нь царцаагаад Чингис бондын мөнгөө хэмнэх ёстой, ашиг өгөх төсөлд оруулах ёстой гээд баахан шүүмжлүүлж огцорсон шүү дээ. Яагаад шинэ Засгийн газар уг нь үүнийгээ болиулна гэж гарч ирсэн гэж бодсон. Тэгээд ажлын хэсэг үүн дээр анхаараагүй юм болов уу? 

Д.Ганхуяг: -Ажлын  хэсэг гэдэг юм уу, эсвэл ажлын хэсгийн нэг гишүүн бие дааж ганц ч санал оруулаагүй. Бүгд Улсын Их Хуралд албан ёсны бүлэгтэй бүлгүүдийн санал байгаа. Хоёрдугаарт, Засгийн газар төсвийн алдагдлыг 4.8-тай Улсын Их Хуралд өргөн барьсан, 0.2 хувиар л төсвийн алдагдал нь нэмэгдсэн тэр нь 40-өөд тэрбум төгрөг. Жагсаалтын доторх Онцгой байдлыг хэлж байх шиг байна Оюун сайд, тэрийг Засгийн газраас өргөн барьсан юм байж байгаа. Харин ажлын хэсэг гэхээсээ илүү бүлгүүдийн саналаар үндэслэсэн, ажлын хэсэг бид нар шууд санал гаргаж хассан зүйл байхгүй. Бүх бүлэг дээр ажлын хэсэг байгуулагдаад явсан ийм байдалтай байсан. 

Б.Болор: -Санал хураалт. Саяын хавсралтыг тогтоолын төслөөс хассугай гэсэн. 

13 гишүүн оролцож, 8 гишүүн дэмжиж, 5 гишүүн татгалзаж, 61.5 хувийн саналаар санал дэмжигдлээ. Энэ асуудал ингээд болж байгаа тийм ээ?

Ганбаатар гишүүн горимын саналаа хэлээрэй.

С.Ганбаатар: -Бүлгүүд ажлын хэсэг дээрээ чамбай мундаг ажилласан  гэж ойлгож байна. Тэгээд ямар ч байсан Оюу толгойд өгөх 17 тэрбум төгрөгийг Монгол компаниудаасаа зөвлөгөө авна гэж би ойлголоо, түрүүн саналаа хураалгах гэхэд миний санал хасагдсан. Энэ ажлын хэсгээс би ажиллах нөхцөлөөр хангагдаагүй үүднээсээ ийм төсөв дээр миний нэрийг хасаж өгөөч, би ажлын хэсгээс гарч байгаа гэдгээ илэрхийлье. Үүнийг би илэрхийлэх эрхтэй шүү. 

Б.Болор: -Ойлголоо. Ажлын хэсэг дүгнэлтээ гаргаад уншчихсан шүү дээ. Энхбаяр гишүүн.

Ж.Энхбаяр: -Би Оюун гишүүний хэлсэн  санал дээр тодотгож хэлэх гэж байгаа юм. Эдийн засгийн нөхцөл байдал туйлын хүндрэлтэй, бид нийлээд яаралтайгаар эдийн засгийн хүндрэлээс гарах ийм бодлогыг төсвийн бодлогоороо дамжуулж хэрэгжүүлэх учиртай. Энэ төсвийн зүйлийг харахад эдийн засгийн хямралаас гарах бодлого, төлөвлөгөө алга. Ахиад нөгөө үрэн таран буюу валютын буюу импортыг өдөөсөн, ахиад шаардлагагүй орон нутагт хэт жижиглэсэн 2016 оны улс төрийн сонгуульд зориулсан хувь гишүүдийн амбицад тааруулсан ийм л төсөв болоод батлагдаж байна л даа. Тэгэхээр би ямар санал гаргах гэж байна вэ гэхээр 2015 онд эхлэх гэж байгаа нэмж тусгасан хөрөнгө оруулалтыг тэр чигт нь царцаах. Монгол Улсад өөр мөнгө байхгүй. Энэ бидэнд байгаа Чингис бондоос үлдсэн хамгийн сүүлчийн  хөрөнгийг энэ төсвөөр бид нар  хураагаад дуусаж байгаа юм. Энэ 75 байна уу, 200 байна уу, хэчнээн тэрбум төгрөг байна энэ хөрөнгө оруулалтыг царцаах тусгайлан Төсвийн болон Эдийн засгийн байнгын хороо үүн дээр шинжилгээ хийгээд, дүгнэлт гаргаад улс оронд хэрэгтэй баялгийг бий болгох, хямралыг яаралтай даван гарах тэр арга хэмжээнд зарцуулахад зориулсан ийм нөөц хөрөнгө болгож авч үлдэх гэсэн шинээр нэг ч объект хиймээргүй байна. Үүнийг гишүүдэд уриалмаар байна. 

Б.Болор: -Маш тодорхой санал хэллээ шүү дээ. Түүгээр нь горимын саналаар нь санал хураая. Тэгээд гишүүд өөрсдөө кнопоороо шийднэ биз. Горимын саналд хариулт байхгүй шүү дээ. Жагсаалтад орсон 2015 онд бүх шинээр эхлүүлэх ажлуудыг царцаая гэсэн ийм санал гаргасан. Энэ саналаар санал хураалт явууллаа. Дэмжиж байгаа гишүүд нь тийм гэдгээ дараарай. Санал хураалт.

Горимын санал дэмжигдсэнгүй, 2 гишүүн дэмжиж, 10 гишүүн татгалзаж, 2 гишүүн цөөнх боллоо шүү. Энхбаяр гишүүн, хэлэлцэж байгаа эхний асуудал чинь аль нь билээ. Ингээд  хуулийн төслүүдийн хоёр дахь хэлэлцүүлэгт бэлтгэсэн талаар Байнгын хорооны санал дүгнэлт гарна. Санал дүгнэлтийг Улсын Их Хурлын гишүүн хурал дуусаагүй шүү. Одоо ганцхан юм байгаа хүлээж байгаарай. Санал, дүгнэлт гарна. Санал, дүгнэлтийг Улсын Их Хурлын гишүүн Ганхуяг танилцуулна. 

Монгол Улсын 2015 оны төсвийн тухай хуульд нэмэлт, өөрчлөлт оруулах тухай, Нийгмийн даатгалын сангийн 2015 оны төсвийн тухай хуульд өөрчлөлт оруулах тухай, Хүний хөгжил сангийн 2015 оны төсвийн тухай хуульд өөрчлөлт оруулах тухай хуулийн төслүүдийн хоёр дахь хэлэлцүүлэг хийж дууслаа. Бас нэг юм байгаа юм.

Хоёр. Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2014.12.30-ны өдөр өргөн мэдүүлсэн, анхны хэлэлцүүлэг/

Монгол Улсын нэгдсэн төсвийн 2015 оны төсвийн хүрээний мэдэгдэл, 2016-2017 оны төсвийн төсөөллийн тухай  хуульд өөрчлөлт оруулах тухай хуулийн төслийн анхны хэлэлцүүлгийг бид нар өглөө хийсэн. Үүн дээр баахан тоо баталж гаргасан. Түрүүний 5 тэрбум төгрөг орлого, зарлага дээр нэмэгдсэнтэй холбогдуулаад 4 газар тоо өөрчлөгдөж байгаа. Үүнийг өөрчилж санал хураалгахгүй болохгүй юм байна. Тэгэхээр ингээд энэ санал хураалтыг явуулъя. Энэ өглөө хураагдсан санал. Үүн дээр 4 газар өөрчлөлт орж байгаа, саяын 5.000.0 сая төгрөгтэй холбоотойгоор өөрчлөлт орж байгаа юм. 

Нэгдсэн төсвийн тэнцвэржүүлсэн орлогын хэмжээ 2015 оны 6 их наяд 254 тэрбум 300 сая гэснийг 6 их наяд 632.6 гэж, дотоодын нийт бүтээгдэхүүнд эзлэх хувь 26.1 гэснийг 27.6 гэж, 2016 он, 6 их наяд 504.5 гэснийг 6 их наяд 876.3 гэж, дотоодын нийт бүтээгдэхүүнд эзлэх хувь 23.7 гэснийг 25.0 гэж, 2017 он 6 их наяд 894.8 гэснийг 7 их наяд 266.5 гэж, дотоодын нийт бүтээгдэхүүнд эзлэх хувь 21.9 гэснийг 23.0 гэж тус  тус.

Нэгдсэн төсвийн нийт зарлагын дээд хэмжээ 2015 он, 7 их наяд 413.2 гэснийг 7 их наяд 837.4 гэж, дотоодын нийт бүтээгдэхүүнд эзлэх хувь 30.9 гэснийг 32.7 гэж, 2016 он 7 их наяд 601.2 гэснийг 7 их наяд 972.9 гэж, дотоодын нийт бүтээгдэхүүнд эзлэх хувь 27.6 гэснийг 29.0 гэж, 2017 он 7 их наяд 849.0 гэснийг 8 их наяд 212.6  гэж, дотоодын нийт бүтээгдэхүүнд эзлэх хувь 24.9 гэснийг 26.0 гэж тус тус.

Нэгдсэн төсвийн нийт зарлагын өсөлтийн хэмжээ 2015 он 60.5 гэснийг 484.7 гэж, дотоодын нийт бүтээгдэхүүнд эзлэх хувь 0.3 гэснийг 2.0 гэж, 2016 онд 188 гэснийг 135.6 гэж, дотоодын нийт бүтээгдэхүүнд эзлэх хувь 0.7 гэснийг 0.5 гэж, 2017 он 247.8 гэснийг 239.6 гэж тус тус.

Нэгдсэн төсвийн хөрөнгийн зардлын хэмжээ 2015 он 1 их наяд 898.2 гэснийг 2  их наяд 15.0 гэж, дотоодын нийт бүтээгдэхүүнд эзлэх хувь 7.9 гэснийг 8.4 гэж тус тус. Энэ өөрчлөлтүүдийг өглөө хураагдсан санал дээр нэмж оруулж байна. Тэгэхээр өөрчилж байна гэсэн үг. Үүгээр санал  хураая. Санал гаргасан ажлын хэсэг. Эхлээд дүнгээ танилцуулъя.

Санал хураалтад 12 гишүүн оролцож, 8 гишүүн дэмжиж, 66.7 хувийн саналаар дэмжигдлээ. Одоо Их Хурал руу орохдоо материалаа үүгээрээ солиод орох нь байна шүү дээ. Түрүүнийх биш, санал хураалт явагдаж байгаа учраас. Түрүүчийнхээ оруулаад явна тийм үү? Яана гэнэ ээ? Тэгвэл санал, дүгнэлт гарна шүү дээ. Түүндээ саяынхаа оруулна биз. Хуулийн төслийн анхны хэлэлцүүлэг явуулсан талаар Байнгын хорооны санал, дүгнэлт гарах юм байна. Санал, дүгнэлтэд саяын өөрчлөлтөө тусгаад Улсын Их Хурлын гишүүн Ганхуяг танилцуулна. Ингээд хэлэлцэх асуудал дууслаа. Баярлалаа. Байнгын хорооны хуралдаан дууслаа. Одоо болсон биз.

Дууны бичлэгээс буулгасан:

ПРОТОКОЛЫН АЛБАНЫ  

ШИНЖЭЭЧ                                                                             М.НОМИНДУЛАМ

